
Мақсади кор омӯзиши имкониятҳои истифодаи технологияҳои зеҳни сунъӣ дар омӯзиши 

электронии фардӣ мебошад. Хулоса карда мешавад, ки истифодаи технологияи зеҳни  сунъӣ имкон 
медиҳад, ки системаи омӯзишӣ фардӣ карда шавад. Бо истифода аз системаҳои омӯзишии зеҳни 
сунъӣ ва таъминоти барномавӣ донишҷӯён дар саросари ҷаҳон метавонанд дар вақти дилхоҳ 
таҳсил кунанд. Зеҳни сунъӣ ба донишҷӯён имкон медиҳад, ки эҳтиёҷоти худро арзёбӣ ва мутобиқ 
кунанд ва вобаста ба қобилияти худ  кор кунанд.  

 
Ключевые слова: искусственный интеллект, электронное обучение, система обучения, 

обучающие программы, персонализированные обучения.  
 
Целью данной работы являлось исследование возможностей применения технологий 

искусственного интеллекта для персонализации электронного обучения. Делается вывод, что 
использование технологии искусственного интеллекта позволяет индивидуализировать систему 
обучения. С использованием обучающих систем искусственного интеллекта, программного 
обеспечения студенты по всему миру могут учиться в любое время. Искусственный интеллект 
позволяет учащимся оценивать и адаптироваться к своим потребностям и работать в своем 
собственном темпе.  

 
Key words: artificial intelligence, e-learning, learning system, learning programs, personalized 

learning. 
 
The purpose of this work was to study the possibilities of using artificial intelligence technologies to 

personalize e-learning.It is concluded that the use of artificial intelligence technology makes it possible to 
individualize the learning system. With the use of artificial intelligence learning systems and software, 
students around the world can learn at any time. Artificial intelligence allows students to assess and adapt 
to their needs and work at their own pace.  

Дар шароити муосир омода намудани кадрҳои баландихтисос барои соҳаҳои гуногуни 

фаъолияти инсонӣ, яке аз омили асосии пешравии ҷомеа ба ҳисоб меравад. Бинобар ин, барои 
таъмини сифати баланди раванди таълим дар татбиқи иттилоот ва технологияи 
телекоммуникатсионӣ омӯзиши фардӣ пешбинӣ  шудааст, ки ба худомӯзӣ  нигаронида 
мешавад [1]. Тадқиқотҳо нишон медиҳанд, ки 77 % - и муттахассисони соҳаи маориф боварӣ 
доранд, ки омӯзиши фардӣ барои ҷалби донишҷӯён дар раванди таълим муҳим буда, ба 
самарабахштар шудани таълим ёрӣ мерасонад [2]. Омӯзиши фардӣ асосан аз рӯи захираҳои 
электронии таълимӣ дар ҳама намудҳои фаъолияти таълим амал намуда, барномаҳои 
махсуси самараноки таълимӣ, ки дар Интернет ҷойгиранд, яъне барномаҳои омӯзиширо 
мефаҳмонанд. Дар замони муосир ба барномаҳои омӯзишие, ки бо истифодаи зеҳни сунъӣ 
сохта шудаанд, диққати махсус дода мешавад [1].  Зеҳни сунъӣ дар амалӣ шудани ғояҳои 
омӯзиши фардӣ - мутобиқ намудани омӯзиш, мундариҷа ва суръати он ба талаботҳои 
мушаххаси ҳар як донишҷӯ нақши калидӣ хоҳад дошт. Зеҳни сунъӣ қобилияти гирифтани 
маълумотро аз сарчашмаҳои гуногун, тасдиқ ва таҳлилро бо истифода аз маводҳо, ба монанди 
таҳлили пешгӯишаванда ва омӯзиши мошинсозӣ фароҳам меорад, ба ин васила потенсиали 
самарабахши зеҳни сунъӣ самти технологияи таълимро боз мекунад ва истифодаи он 
метавонад нақши катализаторро, яъне барои додани маълумот ба тамоми ҷонибҳои 
манфиатдор, аз донишҷӯёни алоҳида то вазоратҳои маорифро иҷро намояд. Зеҳни сунъӣ 
метавонад барои эҷод намудани робита байни манбаъҳои гуногуни супоришҳо ба хонандагон 
кӯмак кунад, яъне  вобаста ба қобилияти истифодабаранда, бо назардошти ҷиҳатҳои қавӣ ва 
заиф, вазифаҳои ӯ таҳия карда мешавад [1]. Нақш ва таъсири зеҳни сунъӣ аз кӯдакистон то 
таҳсилоти олӣ ва омӯзиши корпоративӣ вуҷуд хоҳад дошт[3]. Якчанд омилҳои зеҳни сунъӣ 
мавҷуданд, ки омӯзиши электрониро ғанӣ мегардонанд.  

- Мундариҷаи интеллектуалиро дар васоити гуногун, аз қабили аудио, видео ва 
ёрирасонҳои онлайнӣ, аз дастурҳои рақамӣ, интерфейсҳои омӯзиши фармоишӣ ва 
барномаҳои таълимии рақамӣ эҷод карда мешавад.   

- Зеҳни сунъӣ барои муайян намудани саҳви фаъолияти ягон намуди система 
истифода бурда мешавад. Масалан, системаи таълимии интеллектуалии SHERLOCK аз ҷониби 
техникҳои Нерӯҳои Ҳавоӣ барои ошкор кардани мушкилот бо системаи барқ дар ҳавопаймо 
истифода мешавад. 

- Истифодаи зеҳни сунъӣ дар соҳаи маориф яке аз натиҷаҳои беҳтарини робита 
байни омӯзгор ва хонанда ба ҳисоб меравад. Масалан, онҳо дар самти баланд бардоштани 
самаранокӣ, худомӯзӣ ва соддагардонии вазифаҳои маъмурӣ ҳамкорӣ мекунанд. 

- Бо воситаи системаи зеҳни сунъӣ маълумотҳо барои ҳама дастрас мебошад, аз 
ҷумла барои шахсоне, ки нуқсони биноӣ ва шунавоӣ доранд. Масалан, Presentation Translator 
як плагини ройгон барои PowerPoint мебошад, ки ҳангоми суханронии омӯзгор субтитрҳоро 
дар вақти воқеӣ эҷод мекунад.  

- Омӯзгорон барои баҳодиҳии вазифаи хонагӣ ва санҷишҳо вақти зиёд сарф 
мекунанд. Системаҳои зеҳни сунъӣ аллакай саволҳои сершуморро арзёбӣ карда, ҳоло барои 
санҷиши ҷавобҳои хаттӣ омода мебошад. 

- Ба шарофати зеҳни сунъӣ, барномаҳои омӯзишӣ пеш рафта, барои 
истифодабарандагон дар иҷрои кори хонагӣ ё омодагӣ ба тест кӯмак мерасонанд [3].  

Бояд қайд кард, ки зеҳни сунъӣ барои худомӯзии системаи омӯзишӣ низ аҳамияти калон 
дорад, чунончӣ: 

- Яке аз омилҳои асосии таъсиррасонии зеҳни сунъӣ дар таълим, баланд бардоштани 
дараҷаи таълими индивидуалӣ мебошад, ки барои мутобиқ намудани талаботи 
истифодабаранда дар таъминоти барномавии омӯзишӣ мусоидат намояд. Системаи мазкур 
талаботҳои истифодабарандагонро қонеъ намуда, барои бештар ба мавзӯъҳои муайян 
таваҷҷӯҳ намудан, кӯмак мерасонад. 

- Технологияҳои зеҳни сунъӣ барои такмил ва муайян намудани нуқтаҳои асосии 
курсҳо вобаста ба донишазхудкунии истифодабаранда, фикру мулоҳизаҳои муфид пешниҳод 
менамояд. Чунончӣ, провайдери Coursera яке аз провайдерҳои асосии курсҳои онлайн, ин 
технологияро татбиқ мекунад[3]. 

Тақрибан дар ҳама соҳаи саноат барои иҷрои вазифаи мушаххасе, ки барои одамон иҷро 
кардан душвор аст, ба зеҳни сунъӣ, ки моро бо ихтироъҳои навтарини технологӣ иҳота 
намудааст, такя мекунанд. Дар робита ба ин, зеҳни сунъӣ инчунин омӯзиши электрониро пеш 
мебарад ва ба раванди автоматикунонӣ, индивидуалӣ ва мутобиқшавӣ кӯмак мекунад. Яке аз ин 



намуди барнома, ки ба зеҳни сунъӣ такя мекунад, барномаи омӯзишии Duolingo мебошад. 
Duolingo яке аз маъруфтарин барномаҳои омӯзиши забон дорои зиёда аз 300 миллион 
истифодабарандагони бақайдгирифташуда мебошад. Ин барнома омӯзишро дар асоси бозӣ, 
таваҷҷӯҳи фардӣ, доираи васеи машқҳои беназир ва чатботҳои бо зеҳни сунъӣ идорашавандаро 
дорад, ки ба истифодабарандагон имкон медиҳад, ки сӯҳбатҳои воқеӣ барои амалия дошта 
бошанд [3,4]. Пеш аз ҳама, зеҳни сунъии барномаи Duolingo курсҳоро фардӣ кунонида, ба 
ҷиҳатҳои қавӣ, заиф ва инчунин ба майлу хоҳиши ҳар як хонанда мутобиқат мекунонад. Зеҳни 
сунъӣ ба миқдори луғати (захираи калимаҳо) донишҷӯён,  намунаҳои грамматикаи душвор ва 
мундариҷаи барои онҳо маъқул, диққат медиҳад. Зеҳни сунъии Duolingo инчунин коркарди 
забони табииро барои эҷоди муошират бо чатботҳо истифода мебарад ва ба хонандагон имкон 
медиҳад, ки дар вақти воқеӣ сӯҳбатро машқ кунанд. Ин имкон медиҳад, ки малакаҳои худро амалӣ 
созанд ва пеш аз он ки онҳо бо одамони воқеӣ сӯҳбат кунанд, эътимод пайдо кунанд [4, 5].  

Дар ҳоле, ки бисёре аз муассисаҳои таълимӣ зеҳни сунъиро дар амалиётҳои гуногун 
банақшагирӣ мекунанд ё аллакай татбиқ мекунанд, ҳанӯз ҳам мушкилоте вуҷуд доранд, ки 
бояд ҳал карда шаванд. Муҳимтарини онҳо омода намудани хонандагон ба ин тағйирот аст. 
Муҳим он аст, ки хонандагон фаҳманд, ки зеҳни сунъӣ автоматӣ мекунонад ва вазифаҳоро 
такроран иҷро мекунад [3]. 

Аз тарафи дигар, ҳамеша нақшҳое хоҳанд буд, ки малакаҳои эҷодӣ, маърифатӣ ва 
эҳсосиро талаб мекунанд. Натиҷаҳои беҳтарин аз омӯзиши зеҳни сунъӣ қобилиятҳои инсонӣ 
хоҳанд буд.  Масалан, системаҳои омӯзишии дар асоси зеҳни сунъӣ асос ёфта метавонанд як 
воситаи хубе барои омӯзиши фанҳо, аз қабили забонҳои хориҷӣ ва математика бошанд. Бо 
вуҷуди ин, муаллимро лозим аст, ки донишҷӯёнро дар қисматҳое, ки онҳо намефаҳманд, ба 
монанди нозукиҳо ва истисноҳо аз қоидаҳо роҳнамоӣ кунад[3]. 

Зеҳни сунъӣ дар омӯзиши электронӣ ба кӯдакон, калонсолон, муаллимон ва 
муассисаҳои таълимӣ таъсири мусбӣ мерасонад. Ин ба гирифтани маълумоти босифат, ки 
барои ҳама дастрас аст, ёрӣ медиҳад ва ба истифодабарандагон имкон медиҳад, ки бо суръати 
ба худ қулай таҳсил кунанд. Иҷроишҳои ба зеҳни сунъӣ асосёфта метавонанд ба саволҳои 
истифодабарандагон ҷавоб дода, захираҳои инфиродӣ тавсия диҳанд ва ба натиҷаҳои корҳо 
баҳогузорӣ намоянд.  

